
_____________________ 2015 թվականի N _______-Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՄԱՐՏԻ 6-Ի N 275-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
 
Համաձայն «Պետական նպաստների մասին» Հայաստանի Հանրապետության օրենքի 6-րդ հոդվածի 4-րդ մասի, 24-րդ հոդվածի 5-րդ մասի, 25-րդ հոդվածի 2-րդ մասերի` Հայաստանի Հանրապետության կառավարությունը որոշում է.

1. Հայաստանի Հանրապետության կառավարության 2014 թվականի մարտի 6-ի «Երեխայի ծննդյան միանվագ նպաստի չափը սահմանելու, երեխայի ծննդյան միանվագ նպաստ նշանակելու և վճարելու կարգը հաստատելու մասին» N 275-Ն որոշման մեջ կատարել հետևյալ փոփոխությունները և լրացումները՝
1) որոշման N 1 հավելվածում՝ 

ա. 3-րդ կետի 1-ին ենթակետի «ա» պարբերությունում «համարը,» բառը փոխարինել «համարը, հանրային ծառայությունների համա​րա​նիշը (հանրային ծառայությունների համա​րանիշ չստանալու մասին տեղեկանքի համարը, եթե դիմողը հրաժարվել է հանրային ծառայությունների համարանիշ ստանալուց)» բառերով,
բ. 3-րդ կետի 1-ին ենթակետի «բ» պարբերությունը լրացնել «, հանրային ծառայությունների համա​րա​նիշը (հանրային ծառայությունների համա​րանիշ չստանալու մասին տեղեկանքի համարը, եթե դիմողը հրաժարվել է երեխայի հանրային ծառայությունների համարանիշ ստանալուց)» բառերով,
գ. 3-րդ կետի 1-ին ենթակետի «գ» պարբերությունում «բանկային հաշվի համարը» բառերից հետո լրացնել «կամ այն բանկը, որտեղից դիմողը ցանկանում է ստանալ գումարը» բառերով.

դ. 3-րդ կետի 2-րդ ենթակետից հանել «հանրային ծառայությունների համա​րա​նիշը կամ» բառերը, իսկ «տեղեկանքը,» բառից հետո լրացնել «եթե դիմողը հրաժարվել է երեխայի հանրային ծառայությունների համարանիշ ստանալուց,» բառերը,

ե. 3-րդ կետի 3-րդ ենթակետում «հանրային ծառայությունների համարանիշը կամ հանրային ծառայությունների համարանիշ չստանալու մասին տեղեկանքը» բառը փոխարինել «հանրային ծառայությունների համարանիշ չստանալու մասին տեղեկանքը, եթե դիմողը հրաժար​վել է երեխայի հանրային ծառայությունների համարանիշ ստանալուց» բառերով,

զ. 4-րդ կետի 1-ին ենթակետում «փաստաթղթերը» բառը փոխարինել «փաստաթղթերը, հանրային ծառայությունների համա​րա​նիշը կամ հանրային ծառայությունների համա​րանիշ չստանալու մասին տեղեկանքը» բառերով,

է. 4.1-ին կետում «3-րդ և 4-րդ» բառերը փոխարինել «3-րդ, 4-րդ և 8.1-ին» բառերով, իսկ «, եթե ծննդյան վկայականը տված քաղաքացիական կացության ակտերի գրանցման մարմին է ներկայացվել» բառերը փոխարինել «ծննդյան վկայականը տված քաղաքացիական կացության ակտերի գրանցման մարմին՝ եթե տարածքային բաժին է ներկայացվել» բառերով, 
ը. 7-րդ կետում «դեպքերի» բառից հետո լրացնել «և սույն կարգի 7.1-ին կետում նշված դեպքի» բառերը,
թ. 7-րդ կետից հետո լրացնել հետևյալ բովանդակությամբ 7.1-ին կետով.

«7.1. Սիրիայի Արաբական Հանրապետության և Իրաքի Հանրապետության քաղաքացիներին իրավասու մարմինների կողմից տրված` երեխայի (զավակի) սերման փաստը հաստատող փաստաթղթերն ընդունվում են առանց հյուպատոսական օրինականացման` նոտարական կարգով վավերացված հայերեն թարգմանությամբ:»,

ժ. 8-րդ կետի 3-րդ և 5-րդ ենթակետերում «Հայաստանի Հանրապետությունում ռազմաուսումնական հաստատությունում» բառերը փոխարինել «ռազմաուսումնական հաստատությունում» բառերով,
ժա. 8-րդ կետի 3-րդ և 5-րդ ենթակետերում, 11-րդ կետում «օտարերկրյա պետությունում սովորող» բառերը փոխարինել «օտարերկրյա պետության ուսումնական հաստատությունում սովորող» բառերով,

ժբ. 8-րդ կետից հետո լրացնել հետևյալ բովանդակությամբ 8.1-ին կետով.

«8.1. Նոր ծնված երեխայի կարգաթիվը որոշելիս հաշվի են առնվում նաև նոր ծնված երեխայի ծնողներից (հորից և մորից) սերված՝ նոր ծնված երեխայի ծննդյան օրվան նախորդող 3 տարվա ընթացքում մահացած երեխաները և զավակները, բացառությամբ այն դեպքերի, երբ նրանք մահացել են պերինատալ շրջանում: Նոր ծնված երեխայի ծննդյան օրվան նախորդող 3 տարվա ընթացքում մահացած երեխաները և զավակները նոր ծնված երեխայի կարգաթիվը որոշելիս հաշվի առնելու համար ներկայացվում է մահացած երեխայի (զավակի)՝ նոր ծնված երեխայի ծնողներից սերման փաստը հաստատող փաստաթղթերը, ինչպես նաև մահվան վկայականը կամ կյանքի չորս շաբաթվա ընթացքում մահացած երեխայի ծննդի պետական գրանցման փաստը հաստատող փաստաթուղթը:»,
ժգ. 19-րդ կետում «նամակն» բառը փոխարինել «որոշումն» բառով,
ժդ. 9-րդ կետում «հաշվի չեն առնվում» բառերը փոխարինել «հաշվի են առնվում սույն կարգի 8.1-ին կետում նշված դեպքում» բառերով.
2) որոշման N 2 հավելվածում՝ 

ա. 2-րդ կետը լրացնել հետևյալ բովանդակությամբ 6-րդ ենթակետով. 

6) բանկ` Հայաստանի Հանրապետության աշխատանքի և սոցիալակ​ան հարցերի նախարարության հետ երեխայի ծննդյան միանվագ նպաստի անկանխիկ վճարման, պետական աջակցության հաշվի բացման և սպասարկման (ընտանեկան դրամագլխի սպասարկման) պայմանագիր կնքած բանկ:».
բ. 4-րդ կետը լրացնել հետևյալ բովանդակությամբ 4-րդ և 5-րդ ենթակետերով.

«4) հաշվետիրոջ ծնողին կամ որդեգրողին տրամադրված վարկի տոկոսագումար վճարելու և մայր գումար մարելու համար, եթե վարկի տոկոսադրույքը մասնակի սուբսիդավորվում է Հայաստանի Հանրապետության կառավարության 2011 թվականի մարտի 31-ի N 349-Ն որոշման համաձայն և առկա է Հայաստանի Հանրապետության կառավարության աշխատակազմի «Գյուղական տարածքների տնտեսական զարգացման ծրագրերի իրականացման գրասենյակ» պետական հիմնարկի գյուղական ֆինանսավորման կառույցի եզրակացությունը վարկը նպատակային օգտագործելու վերաբերյալ,

5) Հայաստանի Հանրապետության կառավարության 2005 թվականի  հուլիսի 14-ի N 1017-Ն որոշմամբ սահմանված հեռավոր, սահմանամերձ, բարձրլեռնային, լեռնային, մինչև 1000 բնակիչ ունեցող գյուղական բնակավայրերում բնակարանի կամ բնակելի տան կամ այլ անշարժ գույքի (այսուհետ՝ Գույք) գնման համար, եթե գնորդը հաշվետիրոջ ծնողն է կամ որդեգրողը (գումարը Գույք վաճառողի բանկային հաշվին փոխանցելու միջոցով):»,
գ. 18-րդ կետում «4-րդ կետում» բառերը փոխարինել «4-րդ, 8-րդ կետերում» բառերով,

դ. 18-րդ կետից հետո լրացնել հետևյալ բովանդակությամբ 18.1-ին և 18.2-րդ կետերով.

«18.1. Սույն կարգի 4-րդ կետի 5-րդ ենթակետում նշված դեպքում դրամագլուխը տնօրինելու իրավունք ունեցող անձը բանկին է ներկայացնում նաև Գույքի առքուվաճառքի՝ նոտարական կարգով վավերացված պայմանագիրը և հաշվետիրոջ ծնողի կամ հաշվետիրոջ անվամբ սեփականության պետական գրացման փաստը հաստատող փաստաթուղթը, Գույքը վաճառողի բանկային հաշվի համարը: Այս դեպքում պետական աջակցության հաշվին առկա միջոցները Գույքը վաճառողին են փոխանցվում ոչ ուշ, քան դիմումը, Հայաստանի Հանրապետության օրենսդրությամբ և պետական աջակցության հաշվի պայմանագրով սահմանված փաստաթղթերը ներկայացնելու օրվան հաջորդող 3-րդ աշխատանքային օրը: Վաճառողին փոխանցվող գումարը չի կարող գերազանցել առքուվաճառքի պայմանագրով սահմանված՝ Գույքի գինը:

18.2. Սույն կարգի 8-րդ կետում նշված դեպքում դրամագլուխը տնօրինելու իրավունք ունեցող անձը բանկին է ներկայացնում Հայաստանի Հանրապետության աշխատանքի և սոցիալական հարցերի նախարարի թույլտվությունը: »,

ե. 19-րդ կետում «ենթակետերով» բառից հետո ավելացնել «, 8-րդ կետով» բառերը.
3) որոշման N 3 հավելվածում.

ա. 2-րդ կետը լրացնել հետևյալ բովանդակությամբ 1.1-ին ենթակետով.

«1.1) դիմողի վերաբերյալ լիազոր մարմնի տրամադրած տվյալների հիման վրա դիմողի անվամբ անվճար բացել ավանդային հաշիվ և այդ hաշվում մուտքագրել նպաստի ուղղակի վճարվող գումարը: Ընդ որում, կողմերն անվերապահորեն ընդունում են, որ դիմողն ավանդատուի (հաշվետիրոջ) իրավունքներ է ձեռք բերում Հայաստանի Հանրապե​տության քաղաքացիական օրենսգրքի հիման վրա՝ դիմողի անվամբ ավանդային հաշիվ բացելու համար անհրաժեշտ տվյալները և վճարման ենթակա գումարն ստանալու օրվան հաջորդող օրվանից հետո բանկին այդ իրավունքների վրա հիմնված առաջին իսկ պահանջը բանկ ներկայացնելու դեպքում՝ պահանջ ներկայացնելու ժամանակ, եթե լիազոր մարմնի ներկայացրած տվյալները համապատասխանում են դիմողի ներկայացրած տվյալներին:»:

բ. 4-րդ կետի` 

1) 1-ին ենթակետը «ընթացքում» բառից հետո լրացնել «, եթե ավելի կարճ ժամկետներ նախատեսված չեն օրենքով կամ այլ նորմատիվ իրավական ակտերով, իսկ սույն պայմանագրի 2-րդ կետի 1.1-ին ենթակետում նշված դեպքում՝ ոչ ուշ, քան այդ դրամական միջոցների ընդունման օրվան հաջորդող օրվանից հետո սույն պայմանագրի 2-րդ կետի 1.1.-ին ենթակետում նշված պահանջը դիմողի կողմից բանկ ներկայացվելը»,
2) լրացնել հետևյալ բովանդակությամբ 13-րդ ենթակետով.

«13) լիազոր մարմնին տրամադրել այն անձանց տվյալները, ովքեր դիմողի անվամբ ավանդային հաշիվ բացելու համար անհրաժեշտ տվյալները և վճարման ենթակա գումարը ստանալու օրվան հաջորդող 12 ամսվա ընթացքում բանկ չեն ներկայացրել սույն պայմանագրի 2-րդ կետի 1.1-ին ենթակետում նշված պահանջը:».
գ. 5-րդ կետի 2-րդ ենթակետում «ցուցակը» բառը փոխարինել «ցուցակը կամ ավանդային հաշիվ բացելու համար անհրաժեշտ տվյալները» բառերով,

դ. 5-րդ կետը լրացնել հետևյալ բովանդակությամբ 8-րդ ենթակետով.

«8) բանկի հետ փոխհամաձայնեցված կարգով և ժամկետներում շահառուի անվամբ ավանդային հաշիվ բացելու համար անհրաժեշտ տեղեկատվությունը ներկայացնել բանկ:»:

ե. լրացնել հետևյալ բովանդակությամբ 18-րդ կետով.

«18) Սույն պայմանագրով՝ լիազոր մարմնի տրամադրած տվյալների հիման վրա դիմողի անվամբ անվճար ավանդային հաշիվ բացելուն, սպասարկելուն վերաբերող և դրանց հետ կապված` սույն պայմանագրով սահմանված մյուս կարգա​վորումները կիրարկվում են (ուժի մեջ են մտնում) կողմերի միջև լրացուցիչ համաձայնագիր կնքվելուց հետո՝ համաձայնագրում նշված ժամկետից:»:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից: Սույն որոշման 1-ին կետի 1-ին ենթակետի «ժբ» և «ժդ» պարբերություններով սահմանված փոփոխությունները տարածվում են նաև այն դեպքերի վրա, երբ նոր ծնված երեխան ծնվել է 2015 թվականի հունվարի 1-ին և դրանից հետո՝ մինչև սույն որոշումն ուժի մեջ մտնելը: Այս դեպքում, սույն որոշումն ուժի մեջ մտնելուց հետո 12 ամսվա ընթացքում ներկայացված դիմումը համարվում է Հայաստանի Հանրապետության օրենքով սահմանված կարգով և ժամկետներում ներկայացված:

ՀՀ աշխատանքի և սոցիալական հարցերի նախարար Արտեմ Ասատրյան

Հիմնավորում

«Հայաստանի Հանրապետության կառավարության 2014 թվականի մարտի 6-ի N 275-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագծի ընդունման
1. Իրավական ակտի ընդունման անհրաժեշտությունը (նպատակը)

Ներկայացվող նախագծի ընդունումը պայմանավորված է ՀՀ կառավարության 2014 թվականի մարտի 6-ի N 275-Ն որոշման (այսուհետ՝ Որոշում) իրավակիրառ պրակտիկայում ծագած խնդիրներին լուծումներ տալու անհրաժեշտությամբ և միաժամանակ նպատակ է հետապնդում բարձրացնել ընտանեկան դրամաշնորհի օգտագործման արդյունավետությունը:
1.1. Կարգավորման հարաբերությունների ներկա վիճակը և առկա խնդիրները

Որոշմամբ սահմանվել է երեխայի ծննդյան միանվագ նպաստի չափը, երեխայի ծննդյան միանվագ նպաստը նշանակելու և վճարելու, նոր ծնված երեխայի հերթական կարգաթիվը որոշելու համար դիմողի մյուս երեխաների և զավակների քանակը հաշվի առնելու պայմաններն ու կարգը: Առկա տեխնիկական հնարավորությունների պայմաններում կարելի է կրճատել ներկայացվող փաստաթղթերի կազմն ի հաշիվ հանրային ծառայությունների համարանիշի: 

Համաձայն կարգի՝ նոր ծնված երեխայի ծննդյան օրվա դրությամբ մահացած երեխաները նոր ծնված երեխայի կարգաթիվը որոշելու համար հաշվի չեն առնվում: Այս դեպքում խնդիր է առաջացել վերանայել կարգի համապատասխան դրույթը:

Որոշակի դժվարություններ են առաջացել, մասնավորապես սիրիահայերի և իրաքահայերի դեպքում, 3-րդ և յուրաքանչյուր հաջորդ երեխայի ծննդյան դեպքում դիմողից սերման փաստը հաստատող փաստաթղթեր ներկայացնելիս, երբ օտարերկրյա պետությունում տրված փաստաթղթերը Հայաստանի Հանրապետությունում հյուպատոսական վավերացման համար առաջանում են օբյեկտիվ խոչընդոտներ:

Վերը նշվածից բացի, ելնելով ծառայության կողմից նշանակվող և վճարվող` չաշխատող մայրերին վճարվող մայրության նպաստի վճարման գործընթացում ներդրված նոր լուծումները, նպատակահարմար է կատարելագործել երեխայի ծննդյան միանվագ նպաստի վճարման գործընթացը: Հարկ է նկատի ունենալ, որ չաշխատող մայրերին վճարվող մայրության նպաստի դեպքում ՀՀ կենտրանական բանկի և ՀՀ բանկերի միության հետ փոխհամաձայնեցվել է նպաստի անկանխիկ վճարման նոր կարգ: Մասնավորապես, բանկը կարող է շահառուի վերաբերյալ լիազոր մարմնի տրամադրած տվյալների հիման վրա շահառուի անվամբ անվճար բացել ավանդային հաշիվ և այդ hաշիվ մուտքագրել մայրության նպաստի գումարը:
Իր դյուրինությամբ նոր ընթացակարգը էապես կնպաստի անկանխիկ վճարումների տեսակարար կշիռն ավելացնելուն:
Լուծման ենթակա խնդիրներից առավել կարևորվում է ընտանեկան դրամագլխի միջոցների՝ Որոշմամբ սահմանված օգտագործման նպատակներն թիրախային գյուղական բնակավայրերի բնակչության համար հասանելի դարձնելը: Այսպես, Որոշման համաձայն՝  ընտանեկան դրամագլխի միջոցները կարող են տնօրինվել՝ 

- հիփոթեքային վարկի մայր գումարը մարելու և տոկոսագումարը վճարելու համար, եթե վարկառուն հաշվետիրոջ ծնողն է,

- ընտանիքի անդամի ուսման վարձը վճարելու համար,

- ընտանիքի անդամի բժշկական ապահովագրություն ձեռք բերելու համար:

Ընտանեկան դրամագլխի օգտագործման ուղղությունների, ինչպես նաև քաղաքացիների դիմումների վերլուծությունները ցույց են տալիս, որ գյուղական բնակավայրերի բնակչությունը դրամագլխի միջոցները գործնականում չի կարողանում օգտագործել հիփոթեքային վարկի մայր գումարը մարելու և տոկոսագումարը վճարելու համար:

Առանձին դեպքերում բանկի պահանջներին չբավարարելու պատճառով գյուղական բնակավայրում գտնվող անշարժ գույքի հիպոթեք չի ձևակերպվում, սակայն ընտանեկան դրամագլխի միջոցները բավարար են տվյալ գյուղում անշարժ գույք ձեռք բերելու համար:

Բացի դրանից, գյուղաբնակներին տրամադրվում են գերազանցապես գյուղատնտեսական վարկեր: Հիպոթեքով ապահոված վարկերն առավել հատուկ են քաղաքների և մեծ թվով բնակչություն ունեցող գյուղերի համար, որտեղ բնակչության եկամուտները համեմատաբար կայուն են, իսկ գրավի առարկան՝ բնակելի տունը (բնակարանը) առավել բարեկարգ է:

Անհրաժեշտություն է առաջացել լուծել թիրախային գյուղական բնակավայրում բնակելի տան ձեռք բերման կամ այդ բնակավայրերի բնակչների համար վարկի մայր գումար մարելու և տոկոսագումար վճարելու խնդիրը՝ սահմանելով ընտանեկան դրամագլխի օգտագործման համապատասխան ուղղություններ: 

1.2. Առկա խնդիրներին առաջարկվող լուծումը

Հաշվի առնելով վերը նշվածը` առաջարկվում է ընդունել «Հայաստանի Հանրապետության կառավարության 2014 թվականի մարտի 6-ի N 275-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշումը:

2. Կարգավորման առարկան

Հաշվի առնելով իրավակիրառ պրակտիկայում ծագած վերը նշված խնդիրները՝ առաջարկվում է.

1) սահմանել, որ նոր ծնված երեխայի կարգաթիվը որոշելիս հաշվի են առնվում նաև նոր ծնված երեխայի ծնողներից (հորից և մորից) սերված՝ նոր ծնված երեխայի ծննդյան օրվան նախորդող 3 տարվա ընթացքում մահացած երեխաները և զավակները (հարազատ քույրերն ու եղբայրները), բացառությամբ այն դեպքերի, երբ նրանք մահացել են պերինատալ շրջանում,

2) հնարավորություն տալ երեխայի ծննդյան միանվագ նպաստն անկանխիկ եղանակով վճարելու շահառուի` տարածքային բաժին ներկայացված փաստաթղթերի հիման վրա բանկում նրա անվամբ անվճար բացված ավանդային հաշվին փոխանցելու միջոցով,

3) Սիրիայի Արաբական Հանրապետության և Իրաքի Հանրապետության քաղաքացիներին իրավասու մարմինների կողմից տրված` երեխայի (զավակի) սերման փաստը հաստատող փաստաթղթերն ընդունել առանց հյուպատոսական օրինականացման` նոտարական կարգով վավերացված հայերեն թարգմանությամբ (նոտարական կարգով վավերացված հայերեն թարգմանությամբ ընտանեկան գրքույկները հիմք են ընդունվում նաև անձնագրերի և վիզաների վարչության կողմից` Սիրիայի Արաբական Հանրապետության՝ ազգությամբ հայ քաղաքացիներին փաստաթղթավորելիս),
4) որպես ընտանեկան դրամագլխի միջոցները օգտագործել նաև՝ 

- հաշվետիրոջ ծնողին կամ որդեգրողին գյուղատնտեսության ոլորտում տրամադրված վարկի տոկոսագումար վճարելու և մայր գումար մարելու համար, եթե վարկի տոկոսադրույքը մասնակի սուբսիդավորվում է Հայաստանի Հանրապետության կառավարության 2011 թվականի մարտի 31-ի N 349-Ն որոշման համաձայն և առկա է Հայաստանի Հանրապետության կառավարության աշխատակազմի «Գյուղական տարածքների տնտեսական զարգացման ծրագրերի իրականացման գրասենյակ» պետական հիմնարկի գյուղական ֆինանսավորման կառույցի եզրակացությունը վարկը նպատակային օգտագործելու վերաբերյալ,

- ՀՀ կառավարության 2005 թվականի  հուլիսի 14-ի N 1017-Ն որոշմամբ սահմանված հեռավոր, սահմանամերձ, բարձրլեռնային, լեռնային, մինչև 1000 բնակիչ ունեցող գյուղական բնակավայրերում բնակարանի կամ բնակելի տան կամ այլ անշարժ գույք (այսուհետ՝ Գույք) գնելու համար, եթե գնորդը հաշվետիրոջ ծնողն է կամ որդեգրողը (Գույք վաճառողի բանկային հաշվին փոխանցելու միջոցով):

Առաջարկվում է կատարել  նաև խմբագրական բնույթի փոփոխություններ:

3. Իրավական ակտի կիրառման դեպքում ակնկալվող արդյունքը
Ներկայացվող նախագիծն ընդունվելու դեպքում կկարգավորվեն ՀՀ կառավարության 2014 թվականի մարտի 6-ի N 275-Ն որոշման իրավակիրառ պրակտիկայում ծագած խնդիրները:

ՏԵՂԵԿԱՆՔ

«Հայաստանի Հանրապետության կառավարության 2014 թվականի մարտի 6-ի N 275-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագծի ընդունման առնչությամբ Հայաստանի Հանրապետության պետական բյուջեի եկամուտների և ծախսերի էական ավելացման կամ նվազեցման բացակայության մասին
«Հայաստանի Հանրապետության կառավարության 2014 թվականի մարտի 6-ի N 275-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագծի ընդունման առնչությամբ Հայաստանի Հանրապետության պետական բյուջեի եկամուտներում և ծախսերում էական ավելացումներ կամ նվազեցումներ չեն նախատեսվում:
ՏԵՂԵԿԱՆՔ

«Հայաստանի Հանրապետության կառավարության 2014 թվականի մարտի 6-ի N 275-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագծի ընդունման առնչությամբ այլ իրավական ակտերում փոփոխություններ կամ լրացումներ կատարելու անհրաժեշտության մասին 
«Հայաստանի Հանրապետության կառավարության 2014 թվականի մարտի 6-ի N 275-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագծի ընդունման առնչությամբ այլ իրավական ակտերում փոփոխություն կատարելու անհրաժեշտություն չկա:






